
Inshamake
Gervais avuka ari umwana w’imfura mu bana bane akaba ari mu mwaka wa 
nyuma wa kaminuza. Ubwo Koronavirusi yageraga mu Rwanda yasanze se 
umubyara arwaye atabasha gukora. Nubwo byari mu bihe bikomeye, Gervais 
yagize umuhati wo kugira icyo akora adaharanira inyungu y’amafaranga 
kugirango afashe iwabo, biza kumuviramo inyungu irambye aho yaje kubona 
akazi muri banki imwe.

Apophia, nzanira 
amazi mpe papa umuti 
amasaha yageze. Papa 
Gervais, eguka unywe

umuti dore burije.
Mama akira amazi 
kandi ubwire papa 

areke guhangayikira 
amafaranga, imbaraga 

azishyire mu
kwivuza neza.

Mama, ufite akanya 
se ngo tujye inama?

Ngaho Gervais, 
tubwire vuba 

dore amasaha 
yo guteka 
aregereje.

None se ubwo 
biragenda bite?

Ubwo se mwana 
wa, tuzahinga iki? 

Tuzorozwa na 
nde?

Natekereje mbona 
twareba icyo duhinga 
ndetse tukorora ku 

buryo mu minsi iri 
imbere tutazabura ibyo 

kurya.

Mama, maze iminsi ntekereza 
uburyo twakwitwara muri ibi bihe 
bitoroshye. Dore aho najyaga

nkora ibiraka hose babaye 
bafunze. Sebakindi niwe wenyine 
ugikora ariko na we sinibaza ko 

afite ibiraka
yampa byadutunga.

Mama, wihangayika. Navuganye 
na agoronome anyemerera ko 

yambonera imbuto nziza
twatera. Ikindi nabajije Mariya mu 
minsi yabanjirije #Gumamurugo. 
Abakiriya babo basabaga inkwavu
kurusha izindi nyama. Natekereje 

ko twagura inkwavu nka ebyiri 
tukazorora

Apophi, muze 
atubwire

Papa ararembye, abana 
bose ninjye bateze amaso 

ngo bazige. Mama na we 
arahangayitse. Ubu se koko 

n’iki cyorezo cya korona 
cyateye na bya biraka 

nabonaga sinkibibona. 
Ndabigira nte?

Ariko twa dufaranga 
nabitse harya ubu 

tugeze kuri angahe?

75,000 Frw? 
Si menshi ariko 
buriya hari icyo 

yafasha. Ndagisha 
inama mama ndebe 

icyo twakora.

Uko wakwiyungura ubumenyi mu bihe bikomeye

Eh, kandi koko. 
Muzi ukuntu 

inkwavu zororoka 
ariko?

Nonese Gervais, 
amashuri yawe yo 
uzayafatanya gute 

n’ibi?

Oya ntacyo, njye 
ndashaka imbuto n’izo 
nkwavu ubundi Apophia, 

ndabigushinga
uzabikurikirane. Dore 
mama aba afite byinshi 

bitamworoheye.

Kandi muri mu rugo 
andi mezi angahe.... 
Uzigisha Mugisha 
na Muteteri nabo 

bazajye bagufasha. 
Bagomba no kumenya 

ubwenge erega.

Naho njye ndajya 
kureba Sebakindi 

ndebeko hari akazi 
yampa.

Yego rwose, 
umushoferi nagera 

mu mujyi ampamagare 
nze dupakurure.
Murakoze kandi.

Mwiriwe boss

Mwiriwe sha! So 
ameze ate? Ejo 

narinzi ko mpanyura 
mbona burije.

Ariko na Mukarugema
yangiriye inama ko 

gusura umuntu 
urwaye anakuze muri 
iyi minsi atari byiza 

nkanjye wirirwa hano
mpura n’abantu

Nta kibazo araho 
buke buke. Ahubwo 
boss, ntabatindiye, 

nagirango nze ndebe 
ko nta kiraka

gihari mwampa. Hari 
hashize igihe.

Wa mwana we se, 
ntubona ibihe turimo. 

Ntago nkitanga ibiraka 
nka mbere.

Birumvikana. Ariko sinabura
 icyo naba mbafasha. Nshobora kubafasha 
nkimura amadosiye yose mufite ku mpapuro 

nkayashira muri mudasobwa, dore ko 
ikoranabuhanga ryoroheje ibintu. Kandi

ndabyumva ko nta bakiriya, bityo ntabwo nabasaba 
kumpemba, ahubwo mwanyemerera kujya nkoresha
mudasobwa nkihugura igihe ndangije akazi. Icyo 

gihe nahakura ubumenyi bwamfasha no 
muminsi irimbere.

Eh, 
uzi ko ibintu uvuga ari 
byo… Nonese ibi byose 
wanditse ku ruhande 

ni byo wakoresha 
mudasobwa? Uzi ko nzi 
delete na enter gusa, 
man! Uzajye unyigisha 

nanjye.

Nta kibazo rwose, 
byajya binamfasha 

kugenzura ko nabifashe. 
Wowe uzajye uza saa 
cyenda. Mba ndangije 

akazi, bityo nzajya 
ngusubiriramo ibyo nize 

mbere y’uko ntangira 
ibindi.

Experts say the risk of 
further lockdown is 

moderate to high…

Uhmm, 
niko sha, usigaye 

wivugisha mu 
ruzungu? Ariko ye?

Boss, 
mba nitoza kuvuga 
icyongereza. Tuba 

twarakize mu ishuri ariko 
biragorana kukivuga. 
Aya ni amakuru ya BBC 

nsubiramo ngo ndebe ko 
nanjye nazajya mvuga 

icyongereza kizima.

Ndeka mwana! 
Abana bo mu mbyeyi ntimuzi 
ubuzima kweri. Ubu se ko 

ndibutahe mudasobwa ya so 
ndayitahana? Iyi ni keyboard 

(soma kibodi) nikoreye nzajya 
nitorezaho ndi murugo. Mu minsi 

mike nzaba nshapa mu masegonda. 
Kandi wowe uyirirwana 

wabona wandika ijambo rimwe 
mu munota, utazi n’ibindi 

ushobora gukora?

Sebakindi yaje kwemera maze Gervais 
atangira kwimenyereza umwuga atishyuwe 

ku biro bye aho ahurira n’inshuti ye 
Mihigo, akaba umuhungu wa Sebakindi.

Uhh, Gervais, 
uri mu biki ko wivugisha? 
Ampayinka, ibyo ni ibiki? 

(araseka cyane). Ndabona ufite 
mudasobwa itabaho. Igikarito 

koko? Nonese ko wicaye 
imbere yayo igikarito 

uragikoresha iki?

Ariko sha, 
uri umunyamwete rwose!

 Uzi ko abana b’ubu umuntu abona ntacyo 
bitaho? Biranejeje kubona umusore 

ungana nawe ufite umurava wo kwiteza 
imbere. Nubwo ntabona uko nguhemba, 

ndagufasha rwose kugirango imbaraga 
zawe uzibyaze umusaruro udahangayitse. 
Ndabizi ko So amaze igihe adakora. Ese 

mwari mwishyura mituweli? Dore ko 
n’igihe cyo kuyishura kigeze?

Oya boss, 
dutegereje imboga 

twateye ko zera ngo 
tuzijyane ku isoko. Tugize 

Imana icyorezo cya
korona kigashira, utubari 
tugafungura twagurisha 
n’inkwamvu tumaze iminsi 

tworora tukabona
amafaranga.

Oya, reka 
nyakorehereze 

kuri Mobile Money. 
Ejo mbere yo kuza 
uzagende wishyure 
mituweli y’iwanyu. 

Ndibaza ko amafoto 
muyafite.

Murakoze rwose! 
Ntacyo nakwitura, 
ariko Imana iguhe 

umugisha pee!

Yes sir, I’ll look 
into it and get back 
to you right away. 

Thank you

Gervais? Ayayayaya…. 
Mbega ukuntu usa 
neza. Uziko nari 

nakuyobewe. Ni aha 
waburiye mbese?

Murakoze. 
Ibi byose mbikesha mwebwe. 

Burya cya gihe dukorana naje 
kubona itangazo rya banki 

rishaka abakozi nsaba akazi. 
Ibizami byose byaba ibyo 

kwandika cyangwa kuvuga mbikora 
neza. Iyo ntaza kwitoza akazi 

cya gihe sinari kubona uburambe 
ngo niyungure n’ubumenyi. 

Ndabashimira 
cyane pee!

Uyu musore 
rwose ni 

igitangaza! Mihigo 
ndaza kumubaza 
ibyo yirirwamo.


